
УДК 740.1 

БАСТАУЫШ МЕКТЕП ЖАСЫНДАҒЫ БАЛАЛАРДЫҢ 

ПСИХОЭМОЦИОНАЛДЫҚ ЖАЙ-КҮЙІН ЖАҚСАРТУДАҒЫ 

ПСИХОКОРРЕКЦИЯЛЫҚ ЖҰМЫСТАРДЫҢ ТИІМДІЛІГІ 

 

Айкинбаева Г. Қ. 

Педагогика ғылымдарының кандидаты, доцент 

Л.Н.Гумилев атындағы Еуразия ұлттық университеті, Астана қаласы 

Ахметкалиева М.Ж. 

№ 48 мектеп-лицейінің жоғары білімді, зерттеуші-педагогі, бастауыш 

сынып мұғалімі 

 

Бастауыш мектеп – өскелең ұрпаққа білім берудің бастамасы. Қазіргі қоғам 

талаптарының өзгеруіне байланысты, еліміздің көркейіп-өрендеуіне,ел талап- 

тілектерінің бетбұрыстарына байланысты жаңа ұрпақтың психологиясы да 

айтарлықтай өзгерістерге ұшырап, оны неғұрлым өмір талабына қарай өзгерту 

міндеттері қойылды. 

Еліміздің егемендігі мен тіліміздің тәуелсіздігі де өскелең ұрпаққа жаңа 

талаптар қояды. Бала психологиясын жан- жақты зерттеп, оны терең білу, оның 

даралық ерекшеліктерімен үнемі санасып отыру мектеп пен мұғалімдерге 

жауапты да құрметті міндеттер жүктейді. 

Бастауыш мектеп кезеңіне 6-10 жас аралығындағы балалар жатады. Бұл 

кезеңде баланың денесі едәуір дамып, бұлшықеттері мен шеміршектері, 

сүйектері нығайып, табаны сүйектенеді, омыртқасы, барлық мойын, арқа бел 

бүгілістері дамиды. Мидың маңдай бөліктерінің жетілуі баланың психикалық 

іс-әрекеті мен жүйкесінің қалыптасуына үлкен рөл атқарады. 

Жекелеген психикалық үрдістердің қарқынды дамуы баланың бастауыш 

мектеп шағында жүзеге асады. Бұл кезде балада қабылдау қабілеті жетіледі. 

Көру мен есту қабілеті дамып, түстерді айқын ажырата алады. Қабылдаған 

заттардың қасиеттері мен сапаларын меңгереді. Қоғам өміріндегі жаңа 

негіздерге бақылампаздығы артып, қабылдауын басқарып, оны қажетті 

мақсатқа бағыттай алады. 

Бастауыш мектеп кезеңінде негізгі іс-әрекет оқу болғандықтан, баланың 

барлық психикалық үрдісіне өзгеріс енеді. Іс-әрекетке белсенділігін көрсете 

отырып, ақыл-ой еңбегін зейін арқылы жүзеге асырады. 

Оқу іс-әрекеті балаға өзінің есте сақтау үрдісін басқаруды талап етеді. 

Мектептегі оқу үрдісінің талаптары мен өзіне тән мазмұны бұл үрдісті едәуір 

дамытады, есте сақтау мықтылығы беки түседі. Есте сақтау деңгейі – есте 

сақталатын материалдың мазмұнына, іс-әрекет сипатына, материалды есте 

сақтау және қайта жаңғырту тәсілдері мен әдістерін меңгеру деңгейіне 

байланысты болады. 

Бастауыш мектеп кезеңінде сөздік материалды есте сақтау мүмкіншілігі 

бірден жоғарылайды, меңгерілетін оқу материалы үнемі оқушыдан елестету 

үрдісін талап етіп отырады. Есте сақтау мен елестету баланың күш-жігерді 

керек ететін мотивтерге байланысты өзгеріп отырады. 

Оқу үрдісінде ой операциялары да іске асады. Елестету бойынша заттарды 

дұрыс әрі оңай салыстыра алады. Логикалық ойлауының даму ерекшелігіне ой 

қорытындысын жасай алу, себеп-салдарды анықтау, түсінік беру деген сияқты 

түрлері анық көріне бастайды.Оқушыларда жоғары дәрежеде, жүйелі түрде 

нәтижелі ақыл-ой әрекеті дамып жетіледі. Бұл өзін қоршаған орта туралы, 

қоғамға еніп жатқан жаңа техника туралы, танымдық қатынастарды меңгере 

алуынан көрінеді. Осы арқылы баланың ақылы және оның танымдық 

қызығушылықтары қалыптасады. Сонымен қатар бастауыш мектеп жасындағы 

балалардың тіл дамуы – ана тілін терең әрі ұлттық ерекшелікте 

меңгерілгендігі байқалады. Оқушы енді өз ойын, өз қалауын, өз сезімін ана 

тіліндегі сөз байлығын қолдана отырып, грамматикалық түрде өте дәйекті 

тұрғыда түсіндіре алады. Осы ретте бастауыш мектеп жасындағы балалардың 

психоэмоционалдық      жай-күйін      жақсартудағы психокоррекциялық 

жұмыстардың тиімділігін орасан зор, сол себепті де біз бастауыш сынып 

оқышылар арасында жиіп жүргізуді ұсынамыз. 

Оқырмандар назарына бастауыш мектеп жасындағы балалардың 

психоэмоционалдық      жай-күйін      жақсартудағы психокоррекциялық 

жұмыстардың бір үлгісін ұсынуды жөн көріп отырмыз. 

Мақсаты: Бастауыш мектеп жасындағы балалардың психоэмоционалдық 

жай-күйін жақсарту, эмоционалдық жайсыздықты төмендету, қарым-қатынас 

жасауға, жағымды мінез-құлықты қалыптастыруға үйрету. 

Пәні: Бастауыш мектеп жасындағы балалар (6-9 жас). 

Бағдарламаның ұзақтығы: 2-3 ай. 

Апталық жүктеме: аптасына 2 рет. 

Жұмыстың ұзақтығы: 20-30 минут 

Жұмыс түрі: топтық. 

Қатысушылар саны: 6- 7 оқушы 

Жоспар: 

1. Бастауыш мектеп жасындағы балалардың эмоционалдық жай- күйін 

жақсарту. 

2. Бағдарламаға сәйкес әр түрлі тапсырмалар жинағын өткізу, көзделген 

нәтижеге жету. 

3. Балының жастық ерекшелігіне сәйкес эмоционалдық жай- күйін 

тұрақтандыруға байланысты тиімді психофизикалық салмақ әдістерін таңдау. 

Бастауыш мектеп жасындағы балалардың психоэмоционалдық жай-күйін 

жақсартуда келесідей әдістерді қолдануға болады: ертегітерапия, би терапиясы, 

ойынтерапиясы, психогимнастика. 

Бастауыш мектеп жасындағы балалардың психоэмоционалдық жай-күйін 

жақсартудағы психокоррекциялық жұмыстар барысында қолданыталын 

жаттуғулар: 

 
 Жаттығулар тақырыбы 

1. Еркін би. 

2. Топпен сурет салу. /1/ 

3. Топпен сурет салу. /2/ 

4. Саяхатқа барамыз. 

5. Менің жанұям. 

6. Менің тобым. 

7. «Мен» тақырыбы. 

8. Ертегі. 

9. Жануарлар. 

10. Көлеңкелі бейне 

11. Ең алдымен не болды? 

12. Жұппен қарым-қатынас жасау 

Әрбір қолданылатын жаттығуларға сипаттама беретін болсақ: 

1. Еркін би. Топтағылар шеңбер жасап отырады. Бір қатысушы шеңбердің 

ортасына шығып би билейді. Би өте керемет болуы міндет емес. Басқалармен 

жарысудың да қажеті жоқ. Өз денеңізді еркен ұстап, еркін қозғалыс жасасаңыз 

болғаны. Бірнеше минуттан соң өз орныңызға басқа адамды ортаға шақырып 

өзіңіз оның орнына отырасыз. Әрбір қатысушының өз еркімен би билеуін 

қамтамасыз етіңіз. Бұл тапсырма қатысушылардың эмоционалдық жай- күйінің 

көтерілуіне әкеледі. Тапсырма орындалып біткеннен кейін әр қатысушы өзінің 

ой- пікірімен бөліседі. (Ұзақтығы 20 минут) 

2. Топпен сурет салу. Барлық қатысушылар ортаға шеңбер жасап отырады. 

Әрқайсысының алдында ақ қағаз және түрлі түсті қарындаштар беріледі. 

Әркімнің өзіне ең маңызды деген суретті салуды ұсынады. Бастаушының 

белгісі бойынша өзіңі қолындағы суретті қасындағы адамға береді, ол суретті 

жалғастырады, өз ойын қосады, өзгертеді, толықтырады, келі адамға береді, 

осылай өзінің суреті қайтып келгенше салады. Соңында сурет бойынша өз 

ойларын айтады. (Ұзақтығы 25 минут) 

3. Топпен сурет салу. Бұл жаттығудың екінші түрі: топтың мүшелері үлкен 

қағазға кезекпен кезек шығып ойды жалғастырып сурет салады. Өздерінің 

көңіл–күйін беруге, ерекше композиция құруға талаптанады. Тапсырма 

орындалып біткеннен кейін әр қатысушы өзінің ой-пікірімен бөліседі. 

(Ұзақтығы 25 минут) 

4. Саяхатқа барамыз. Қатысушылар шеңберге отырады. Мен сіздермен 

бірге саяхатқа барамын. Сіздер саяхатқа шыққанда өздеріңізбен бірге не алып 

барар едіңіздер. Мен: тамақ, киім, доп, фотоаппарат т.б. Бастаушы қолындағы 

затты өзінің қасындағы адамға береді, ол рұхсат етіңіз, баруға болама? Т.б. 

жағымды эмоционалдық көңіл-күйде ұсынуы қажет. Егер ол талап 

орындалмасы саяхатқа бірге баруға келсіпейді. Тапсырма орындалып біткеннен 

кейін әр қатысушы өзінің ой-пікірімен  бөліседі. (Ұзақтығы 25 минут) 

5. Менің жанұям. Топтың бірнеше қатысушысын таңдап, оларды өз отбасы 

мүшесімен эмоционалды жақындылық деңгейіне сай болу үшін физикалық 

дистанциясын кеңістікті орнатады, әр қатысушы өзінің жанұясы туралы 

пікірлерімен алмасады. Тапсырма орындалып біткеннен кейін әр қатысушы 

өзінің ой- пікірімен бөліседі. (Ұзақтығы 20 минут) 

6. Менің тобым. Өзінің жақындарына, отбасы мүшелеріне, топ мүшелеріне 

сезімдерді білдіруге байланысты тақырыпты сөз етеді. Топ мүшелері кеңістікте 

орналастырылады, топ мүшелерінің арасындағы физикалық дистанция 

эмоционалды жақындық деңгейін көрсетуі керек. Тапсырма орындалып 

біткеннен кейін әр қатысушы өзінің ой-пікірімен бөліседі. (Ұзақтығы 25 минут) 

7. «Мен» тақырыбы. Қатысушылар нақты мәселелеріне байланысты 

тақырыптарды талғқылайды. («Мен қандаймын? Мен қандай болғым келеді?», 

«Адамдар арасындағы Мен», «Менің отбасым» және т.б). Тапсырма орындалып 

біткеннен кейін әр қатысушы өзінің ой-пікірімен бөліседі. (Ұзақтығы 30 минут) 

8. Ертегі. Тақырып ертегі сюжеттері мен фантазияларды қолданумен 

байланысты. Қатысушылар сиқыршылар, ертегі кейіпкерлерінің рөлдерін 

ойнайды. Қатысушылар назарына белгілі бір ертегі немесе аңыз әңгімен 

ұсынылып, сондағы кейіпкер рөлін ойнап беру ұсынылады. Әр қатысушы сол 

бейнеге еніп өздерін қалай сеізентіндігі басқалармен бөліседі. Тапсырма 

орындалып біткеннен кейін әр қатысушы өзінің ой- пікірімен бөліседі. 

(Ұзақтығы 30 минут) 

9. Жануарлар. Кез келген құсты немесе жануарларды таңдаңыз. Сіз 20 минут 

көлемінде осы құс немесе жануардың бейнесіндесіз. Нені таңдадыңыз оны 

ешкімге айтпаңыз. Өзіңіз сол жануарлар сияқты секіріңіз, жүгіріңіз,   ұшыңыз 

т.б қимылдар жасап, басқаларға да өзара әрекет жасауларыңызға болады. 

Тасырмаларға шығармашылықпен келуге талаптаныңыз. Өз ойларыңызбен 

бөлсіңіз. (30 минут) 

10. Көлеңкелі бейне. Топта барлығы екі-екіден қарама-қарсы тұрады. Әрбір 

жұптың біреу бастаушы екіншісі оны қайтаолаушы болады. Бір-біріне қарама- 

қарсы тұрып көздерін бір-брінен алмайды, бастаушы би қимылдарын, немесе 

кез-келген қозғалысты жасайды, егер бастаушы оң қолын көтеретін болс. 

Екінші адам сол қолын көтереді, оның көлеңкесі тәрізді қайталап орындайды. 

Бір-бірін бақылай, қайталай білуге жатытығады. Соңында өз сезімдерімен, 

пікірлерімен бөліседі. (15 минут) 

2- сурет 

11. Ең алдымен не болды? Қатысушылар топқа бөлініп, олардың назарына 

суреттер тізбегі ұсынылады. 1 сурете бір-бірімен тіркесіп жатқан екі қой болса. 

2 суретте тауық пен балапан суреттер берілген. Суретті қарап әр топ өзінің 

пікірін білдіреді, ой- пікірлерімен алмасады. 

1-сурет 

  
 

12. Жұппен қарым-қатынас жасау 

Мақсаты: бұл жаттығудың барысында адамдар бір-бірімен танысуда жақсы 

қарым-қатынаста болады және вербальді, вербалді емес қарым-қатынасты 

эксперимент жасауға тиімді. Уақыт: 30 минут 

Орындалу барысы: Әркім өзіне жұп таңдайды. Төмендегі жаттығуларды бірге 

орындайды. Бес минут уақыт өткеннен кейін оны келесі жұппен орындауды 

ұсынып өздері басқа жаттығуларды орындауға кіріседі. 

Арқамен-арқаға. Орындықтардың арқалығын бір-біріне түйістіріп қойып 

алады. Өздері орындыққа арқаларын түйістіріп отырады да әңгімелеседі. 

Бірнеше минут өткен соң бір-біріне қарап өздерінің пікірлерімен бөліседі. 

Бірі орындыққа отырып, бірі түрегеліп тұрып әңгімелесу. Бірнеше минут өткен 

соң өздері түрегеліп тұрғанда қандай сезімде болды, отырған адам қандай 

сезімде болғанымен ой бөліседі. 

Көзге тікелей қарау. Қарама-қарсы отырған екі адам бір-бірінің көзіне қарап сөз 

айтпй бір-бірімен түсінісуі керек. Бірнеше уақыт өткеннен кейін өз пікірлерін 

ортаға салады. 

Жоғарыда     келтірілген бастауыш мектеп жасындағы балалардың 

психоэмоционалдық жай-күйін жақсартудағы психокоррекциялық жұмыстарда 

қолданылатын жаттығуларды осымен шектеп қана қоймай, сонымен бірге басқа 

да тапсырма түрлерімен сабақтастыруға болады. 

Бастауыш мектеп жасындағы балалардың психоэмоционалдық жай-күйін 

жақсартудағы психокоррекциялық жұмыстардың тиімділігі баланың 

әлеуметтік ортаға тез бейімделуіне, сабақтарды меңгерудегі есте сақтау, ойлау, 

қиял, сөйлеу, зейін сынды таным процесстерінің дамуына септігін тигізері 

анық. 

Қoғaм дaмуымен бiрге aдaмдaр, aқырындaп, aдaми пaрыздың мәнi әрбiр 

aдaмның дaмуы үшiн жaғдaй жaсaудa жaтaтыны жөнiндегi түйiнге келiп жaтыр. 

Бұл, ережеге сaй, oлaрдың қaлыпты дaму үрдiсiндегi құрдaстaрымен тең 

жaғдaйдa бiлiм aлу құқығын қaмтaмaсыз етуде тұжырымдaлaтын қoғaм мен 

мемлекеттiң мүмкiндiгi шектеулi бaлaлaрғa деген қaрым-қaтынaсының 

өзгеруiне aлып келдi. 

Бiлiм берудiң жaңa құндылықтaрын қoғaм мен aдaм дaмуы үшiн жaғдaй 

жaсaйтын әлеуметтiк жүйе ретiнде тaну өз кезегiнде инклюзивтi бiлiм берудiң 

дaмуынa зoр әсерiн тигiздi. Мүмкiндiгi шектеулi бaлaлaрды денi сaу 

құрдaстaрымен бiрлесе oтырып oқыту ұсынысы – қaзiргi күннiң бaсты тaлaбы 

бoлып oтыр. Бұл oсындaй бaлaлaрғa бiлiм беру жүйесi дaмуының зaңды кезеңi. 

Мүмкiндiгi шектеулi әрбiр бaлa бiлiм берушi ұйымдaрдың кез-келген түрiнде 


